
«ШАРЫН» МЕМЛЕКЕТТІК ҰЛТТЫҚ ТАБИҒИ ПАРКІ  
ҰСАҚ ҚАНАТТЫ ҚАРЫСТАУШЫЛАР ТҰҚЫМДАС ТАРМАҒЫНЫҢ 
(LEPIDOPTERA, GEOMETRIDAE, STERRHINAE) ФАУНАСЫ ТУРАЛЫ 

ЖАҢА МӘЛІМЕТТЕР

Мақалада Geometridae тұқымдасына жататын ұсақ қанатты қарыстаушы қабыршаққанатты-
лар фаунасының ҚР ҒЖБМ ҒК «Ғылым ордасы» РМК Табиғат музейінің коллекциялық қорында 
сақталған жинақтар және Шарын ұлттық табиғат паркі аумағында жүргізілген зерттеу нәти-
жесінде жиналған материалдардың зерттеу нәтижелері ұсынылады. Авторлар жүргізген зерт-
теулер нәтижесінде ұсақ қанатты қарыстаушы қабыршаққанаттылар (Lepidoptera, Geometridae, 
Sterrhinae) тұқымдас тармағының 13 туысына жататын 39 түр тіркелді. Олардың ішінде, зерттел-
ген аудан фаунасында осы жүргізілген зерттеуге дейінгі белгісіз болған ұсақ қанатты қарыстау-
шы қабыршаққанаттылардың 12 түрі алғаш рет анықталды. Ұсақ қанатты қарыстаушылар фауна-
сының негізін аридтық аймақтарға кіретін тұрандық және түркістандық топтар (51,3%) құрайды. 
Бұл зерттелген аймақтар Орта Азияның шөлейтті және далалы биогеографиялық провинциясына 
жататынын дәлелдеді. Кең таралған палеарктикалық және еуразиялық түрлердің үлесі (30,70%) 
бұл аймақтың Палеарктикалық фаунамен байланысын көрсетеді. Солтүстік Тянь-Шань энде-
мигтерінің үлесі (7,70%) парк аумағында таулы белдеулерінің фаунасының қалыптасыуындағы 
рөлін және зерттелген аймақтың эндемизм орталығына жататыны нақтыланды. Экологиялық құ-
рылымы бойынша негізгі басым топтар ксерофилді өсімдіктер қауымдастықтарына, жар тасты 
беткейлерді мекендейтін ксерофилдер, келесі бұталы, ағашты, тығыз тоғайлы өзен жағалауын 
мекендейтін мезофилдер, сонымен қатар шалғындар, жазық далалы жерлерді мекендейтін ксе-
ромезофилдер екені анықталды. Анықталған түрлердің басым бөлігі аридті (қуаң) жағдайға бе-
йімделген, ол Шарын мемілекеттік ұлттық табиғи паркінің ландшафтық ерекшелігін көрсетеді.

New data on the fauna of the subfamily Sterrhinae  
(Lepidoptera, Geometridae, Sterrhinae) of the Charyn state national nature park

The article presents the fauna of small-winged Geometridae moths from the collections of the RK 
Ministry of Science and Higher Education’s “Ghylym Ordasy” The results of the study are presented for 
the collections housed in the RMC Nature Museum’s collection and the materials collected during re-
search conducted in the Sharyn National Nature Park. As a result of the authors’ research, 39 species be-
longing to 13 genera of the subfamily Sterrhinae were recorded. Among them, in the fauna of the studied 
area, Sterrhinae subfamily, 39 species belonging to 13 genera were recorded. Among them, 12 species 
of small winged moths, previously unknown to the fauna of the studied area, were identified for the first 
time. The fauna of micro-winged scarabaeids is dominated by the Turanian and Turkestanian groups, 
which belong to arid regions (51.3%) make up the basis of the fauna. These studied areas belong to the 
arid Central Asian biogeographical province. The share of widespread Palearctic and Eurasian species 
(30.70%) indicates the region’s connection to the Palearctic fauna. The share of North Tien Shan endem-
ics (7.70%) highlights the role of the park’s mountainous belts in the formation of its fauna and confirms 
that the studied area is a center of endemism. The main dominant groups in terms of ecological structure 
are xerophytic plant communities, xerophytes inhabiting rocky slopes, The majority of the identified spe-

cies were determined to be xeromezeophites inhabiting shrubby, wooded, densely thicketed riverbanks, 
as well as meadows and flat steppe-like areas. The majority of the identified species are adapted to arid 
conditions, which reflects the landscape characteristics of Sharyn State National Natural Park.

Новые данные о фауне подсемейства мелкокрылых пядениц  
(Lepidoptera, Geometridae, Sterrhinae) Шарынского государственного  

национального природного парка

В статье представлена фауна мелкокрылых пяденицы (Geometridae) из коллекций Министер-
ства науки и высшего образования РК «Ғылым ордасы». Представлены результаты исследования 
коллекций, хранящихся в фондах Музея природы а также материалов, собранных в ходе полевых 
работ в Национальном природном парке «Шарын». В результате исследований авторов было 
зарегистрировано 39 видов, относящихся к 13 родам подсемейства Sterrhinae. Среди них в фау-
не исследуемого района (Sterrhinae) было зарегистрировано 39 видов, относящихся к 13 родам. 
Среди них впервые были определены 12 видов мелкокрылых бабочек, ранее неизвестных для 
фауны исследуемого района. В фауне микрокрылых жуков-скарабеев преобладают туранская и 
туркестанская группы, относящиеся к засушливым регионам (51,3 %), составляют основу фауны. 
Исследуемые районы относятся к засушливой Центральноазиатской биогеографической про-
винции. Доля широкораспространенных палеарктических и евразийских видов (30,70 %) свиде-
тельствует о связи региона с палеарктической фауной. Доля эндемиков Северного Тянь-Шаня 
(7,70 %) подчеркивает роль горных поясов парка в формировании его фауны и подтверждает, 
что исследуемый район является центром эндемизма. Основными доминирующими группами с 
точки зрения экологической структуры являются ксерофитные растительные сообщества, ксе-
рофиты, обитающие на скалистых склонах. Большинство идентифицированных видов были от-
несены к ксеромезофитам, обитающим на кустарниковых, лесистых, густо заросших берегах рек, 
а также на лугах и равнинных степных территориях. Большинство идентифицированных видов 
приспособлено к засушливым условиям, что отражает ландшафтные особенности Шарынского 
государственного природного парка.

Ключевые слова: Lepidoptera, Geometridae, Sterrhinae, Шарын, фауна.

Кіріспе

Шарын ұлттық табиғи паркі – Қазақстанның 
табиғат мұраларының бірі. Ол екі мың төртін-
ші жылы құрылған және басты мақсаты ерекше 
геологиялық, палеонтологиялық, ботаникалық, 
зоологиялық және экологиялық аңызды ны-
сандарды қорғау, сонмен қатар сақтап көбеюі-
не мүмкіндік жасау болып табылады. Парктің 
ең көрікті жері – «Қазақстанның шағын Гранд 
Каньоны» деген атауға ие болған Шарын шат-
қалы. Табиғаттың бұл ғажайып нысаны мил-
лиондаған жылдар бойы қалыптасқан, шамамен 
ұзындығы жүз елу шақырымнан асатын, биіктігі 
үш жүз метірге дейін жететін жыра, шатқал.

Шарын паркінің аумағына Жалаңаш жазы-
ғы, Сарытоғай, Ақтоғай, Сарғамыс тоғайларын 
және Темірлік, «Қамалдар аңғары» Шарын шат-
қалын қамтыйды. Парк аумағында шөлейтті, 

далалы, тоғайлы, өзенді, орманды ландшафтар 
орналасқан. Табиғат жағдайының әртүрлі болуы 
жануарлар мен өсімдіктер әлемі үшін қолайлы 
мекен болып табылады.

Шарын ұлттық табиғи паркі аумағында Ша-
рын және Темірлік өзендерінің аңғары, өзіне 
тән гидрологиялық табиғи кешендерді құрайды. 
Парк аумағындағы шатқалдарда, беткейлер мен 
шөлді жерлерде жусан қауымдастықты өсім-
діктер басым болады. Ал Шарын мен Темірлік 
өзендер аңғарында, тоғайлы және орманды жа-
йылымдарда теректер, ағаштар, бұталар, талдар 
тектес өсімдіктердің түрлері өте көп таралған. 
Шөл ландшафтына қарағанда, парктің далалы 
аудандарында біршама ылғалды қажет ететін 
өсімдіктер қауымдастығы көптеп кездеседі. Со-
раңды жусан, жүзген, бұталар, сексеулдер, жың-
ғылдар, ылғалды кезеңде дамитын эфемерлер 
және біршама ылғалды жақсы көретін өсімдік-

тер қауымдастығы бар. Каньон беткейлерінде 
құрғақшылықты, яғни ксерофитті өсімдіктер 
қауымдастығы басым болып келеді.

Парк аумағындағы ландшафттар жәндіктер 
фаунасының үлкен тобын құрайтын қарыс-
таушы қабыршаққанаттылар түр құрамы мен 
экологиялық сипаттамаларын, сол аймақта 
таралуын анықтайтын негізгі факторлардың 
бірі болып табылады. Парк аумағында тірші-
лік ететін жәндіктердің мың бес жүзден ас-
там түрлері тіркелген. Зерттелген аймақтарда 
тіршілік ететін жәндіктердің ішінде қоршаған 
ортаның, яғни экожүйенің маңызды индикато-
ры болып саналатын – Geometridae тұқымда-
сының ұсақ қанатты қарыстаушы көбелекте-
рі Sterrhinae тұқымдас тармағының өкілдері 
ерекше орынға ие.

Sterrhinae тұқымдас тармағының әлемде 
шамамен үш мыңдай түрі анықталған, олар түр 
алуантүрлілігіне өте бай, күрделі құрылымды кө-
белектер тобына жатады. Ұсақ қанатты тұқым-
дас тармағына кіретін өкілдер көбіне түнде ұша-
ды, олардың арасында әсіресе ауа райы ашық, 
желсіз және бұлтты кездерде күндіз де ұшатын 
түрлері бар. Олардың басым бөлігі қуыршақ ке-
зеңінде қыстайтыны белгілі. Қуыршаққа айналар 
алдында және жұмыртқадан шыққаннан кейін 
олар гүл шырынымен қоректенеді. Гүл шыры-
нымен қоректенетін түрлердің басым бөлігінің 
тұмсықтары ұзын жақсы дамыған болады. Ерте 
көктемде және күздің аяғында белсенді бола-
тын көбелектер гүл шырынымен қоректенбейді, 
олардың тұмсықтары жойылған яғни артрофия-
ға ұшыраған. Аналықтары қуыршақ кезеңінен 
өткен соң жұмыртқаларын өсімдіктердің әртүрлі 
мүшелеріне: бұта қабықтарына, жапырақтарына, 
бүршік қабықтарына, тұқымдарының сыртқы 
қабаттының сырт беттеріне, ағаштар мен бұта-
лардың қабықтарына салады. Дернәсілдер яғни 
жұлдызқұрттар жұмыртқадан шыққананнан ке-
йін белсенді қоректене бастайды. Ұсақ қанатты 
қарыстаушы қабыршаққанаттылар тұқымдас 
тармағының жұлдызқұрттары көбелектеріне 
қарағанда ерекше болады. Көптеген түрлерінің, 
соның ішінде жұлдыз құрттарының денесі таяқ-
ша тәрізді жіңішке болады, денесінде түйіршікті 
түйнектері бар жұқа қабықты, бұл олардың ағаш 
бұталарына ұқсас етеді. Көптеген түрлер фито-
фаг болады, бұл дегеніміз олардың өсімдіктер-
дің жапырақтары, сабақтары, гүлдері, жемістері 
және бүршіктерімен қоректенетінін көрсетеді. 
Тұқымдас тармақтың көбелектерінің басым бө-
лігі Idaea және Scopula туысына жатады (Scoble 

& Hausmann, 2007). Олар табиғат тепе теңдігінің 
сақтауға қатысады, жәндәктер мен құстардың 
көрек көзі және өсімдіктерді тозаңдандырушы-
лар болып табылады. 

Sterrhinae тұқымдас тармағына жататын 
ұсақ қанатты көбелектер көптеген экожүйелер-
де кең таралған. Олар Шарын ұлттық табиғат 
паркінің аумағында тіршілік ететін белгілі, бірақ 
оларға белгілі бір мақсатты зерттеулер жүргі-
зілмеген. Әдебиет көздерінде жекелеген түрлер 
туралы мәліметтер бар (Hausmann & Viidalepp, 
2012; Kaila et al., 1996; Mironov, 1991; Mironov 
et al., 2021; Nazymbetova et al., 2014, 2015, 2016; 
Nazymbetova & Taranov, 2016, 2020; Vasilenko, 
2009; Vasilenko & Belousov, 2021; Viidalepp, 
1988, 1996) Сондықтан бұл деректер парктегі 
фаунаны толық сипаттай алмайды. Осы себеп-
ті зерттелген топтарға жататын көбелектердің 
биоалуантүрлілігін зерттеу, түгендеу, картаға 
түсіру, жүйелі зерттеу жүргізу өзекті болып та-
былады. Себебі, олардың саны түрлік құрамын-
дағы өзгерістер мен экологиялық, климаттық 
дамулардың негізгі индикатор көрсеткіштері бо-
лып есептеледі. Сонымен қаттар, Шарын паркі 
мен іргелес аумақтардағы Қазақстан фаунасы 
үшін бұрын белгісіз болған және сирек кездесе-
тін және эндемик түрлерді анықтау мүмкіндігі 
жоғары болады. Шарын ұлттық табиғат пар-
кі – бұл тек ерекше табиғи аймақтар ғана емес, 
сонымен қатар экожүйенің тыныс тіршілігін 
көрсететін жәндіктер әлемін зерттеу алаңы еке-
нін көрсетеді. Әсіресе аз зерттелген ұсақ қанатты 
қарыстаушы көбелек топтарына зерттеу жүргізу 
бұл биоалуантүрлілікті сақтау және климаттық 
өзгерістерге қатысты туындаған сұрақтарға 
жауап беру үшін өте маңызды.

Біздің жүргізген зерттеу жұмысымыздың 
мақсаты Шарын ұлттық табиғи паркінде тір-
шілік ететін ұсақ қанатты қарыстаушылар дың 
түрлік құрамын зертеп анықтау, олардың тара-
лу ерекшеліктерін бағалау және жүйелі монито-
ринг жүргізу болып табылады.

Зерттеу материалдары мен әдістері

ҚР ҒЖБМ ҒК «Ғылым ордасы» РМК Таби-
ғат музейінің коллекциялық қорында сақталған 
жинақтар және Шарын ұлттық табиғат паркі 
аумағында жүргізілген зерттеу нәтижесінде жи-
налған материалдар зерттелді. Шарын ұлттық 
табиғат паркі аумағында зерттеу жұмыстары 
тоғыз жыл бойы (2016-2025 жж.) сәуір айынан 
қазан айлары аралығында жүргізілді. Далалық 

зерттеулер жылына алты, жеті рет өткізілді. Бұл 
дегеніміз зерттеу жүргізілген аймақтағы фауна-
ның түрлік құрамы бойынша материалдардың 
жиналуын жоғары деңгейде жүргізілгенін көр-
сетеді. 

Зерттеу нысаны: зерттелген аймақтағы және 
оған көршілес аумақтардағы мекен ететін ұсақ 
қанатты қарыстаушы көбелектер.

Ұсақ қанатты қарыстаушы көбелектерді 
жинау жұмыстары энтомологиялық зерттеулер 
үшін қолданылатын стандартты әдістерді негіз-
ге ала отырып жүргізілді (Fasulati, 1971). Ұсақ 
қанатты қарыстаушылардың күндізгі түрлерін 
энтомологиялық ұстағыштар қолданылып жи-
налды. Қарыстаушылардың өкілдерін ұстау 
үшін стационарлық энтомологиялық жарық 
тұзақтары қолданылды. Жарық көзі ретінде 
ультракүлгін шамдар (350–370 нм) және қуаты 
125–250 Вт болатын жарық шамдар, ал жарық 
көзін шағылыстыратын құрал ретінде ақ мата-
дан жасалған экрандар пайдаланылды. Экран 
тұзақ ішіне орналастырылды. Тұзақтар кеш бат-
қаннан таңғы үшке дейін, ал кейбір күндері ауа 
райының қолайлығына байланысты таң атқанша 
зерттеу материалдары жиналды. 

Қабыршаққанаттыларды ұстау үшін қақпа-
ғы тығыз жамылған шыны немесе пластик құт-
тылыр қолданылыды. Құттының ішінің төменгі 
жағына этилацетатқа малынған мақта немесе қа-
ғаз бөліктері орналастырылды. Құттының ішіне 
кірген көбелектердің сұйықтыққа тиіп бүлінбеуі 
үшін сұйықтыққа малынған құты түбіне орна-
ластырған мақта беті қағазбен жабылды. Жарық 
экран бетіне қонған көбелектерді этилацетаты 
бар алдын ала дайындалған құттыларды қолда-
ну арқылы ұстау жұмыстары жүргізілді. Құтты-
ға көбелектер енгенде қақпағы тез жабылады, 
ыдыс ішінде көбелектер денесі кеуіп кетпеу 
үшін және деформацияға ұшырамау үшін олар-
дың дене көлеміне қарай құттыларда әр түрлі 
уақыт ұсталды. Ұсақ түрлер 2 немесе 3 минут, 
орташа көлемдегі түрлер 5 және 8 минут, ірі 
түрлері 10 минутқа дейін құттыда болды. Одан 
кейін құттыдағы көбелектер қағаз қораптардағы 
энтомологиялық төсеніштерге орналастырылды. 
Бұл төсеніштер жиналған үлгілердің зертханаға 
бүлінбей бүтін жеткізілуін қамтамассыз етеді. 
Зертханада түрлерді морфологиялық ерекше-
ліктері бойынша сәйкестендіру нұсқаулықтары 
мен анықтаушы әдебиеттер, атластар қолдану 
арқылы анықтау жүргізіледі. Ал салыстырмалы 
талдау морфологиялық белгілері бойынша жүр-
гізіледі (Hausmann, 2001, 2004; Lampert, 1913; 

Mikkola et al., 1989; Mironov, 2003; Savchuk, 
2013; Segerer & Hausmann, 2011) қанаттарының 
құрылымы, пішіні мен жазықтық көлемі, жабын 
қанаттарының түсі, қанаттың жүйкелену ерек-
шеліктері. Сонымен қатар бас сүйектері мен бас-
қа сыртқы құрылымы: бас сигменттерінің, мұрт-
шаларының, тұмсықшаларының, аяқтарының 
морфологиялық құрылымы, пішіні, ұзындығы, 
тікенекшелер немесе түктер құрылымының бо-
луы немесе болмауы және т.б. ерекшеліктері ес-
керілді.

Көбелектердің түрін анықтау үшін салыс-
тырмалы талдау әдіс кешені қолданылды, нәти-
жесінде жоғарыда көрсетілген барлық морфоло-
гиялық белгілер қолданылып аныұталды.

Зерттеу нәтижелері және оларды талдау

Авторлар жүргізген зерттеулер нәтижесін-
де Шарын мемлекеттік ұлттық табиғи паркін-
де және оған шектес аймақтарда ұсақ қанатты 
қарыстаушылардың түқымдас тармағының 11 
туыс өкілдері мен 39 түрі түршілік ететіні бел-
гілі болды. Осы зерттеу нәтижесінде қарыстау-
шылардың 12 түрі бірінші рет анықталды.

Мақала мәтінінде Шарын ұлттық мемілекет-
тік табиғи паркінің энтомофаунасы үшін бірінші 
рет тіркелген түрлер жұлдызша – (*) белгісімен 
белгіленді.

Тұқымдас – Geometridae (Қарыстаушылар)
Тұқымдас тармағы Sterrhinae Meyrick, 1892
Туыс Idaea Treitschke, 1825 
Түр Idaea sericeata Hubner, 1813. 
Таралуы: Батыс Европа, Африка, Шығыс Еу-

ропа, Кавказ, Қазақстан. Шарын мемлекеттік ұл-
тық табиғи паркінен жиналған орындар: Шарын, 
01.06.2020 ж. Жерорта теңіздік – тұрандық түр. 
Тіршілік мекені: далалы жерлер, жартылай шөл-
дер, егістік жерлер және өзен аңғарлары.

Түр Idaea ossiculata Lederer, 1871. 
Таралуы: Ресей. Шарын мемлекеттік ұлтық 

табиғи паркінен жиналған орындар: Шарын, 
01.06.2020 ж. Жерорта теңіздік – тұрандық түр. 
Тіршілік мекені: шалғынды жерлер, өзен аңғар-
лары, егіс алқаптары, далалы және жартылай 
шөлді жерлер.

Түр Idaea lucellata Pungeler, 1902. 
Таралуы: Ресей. Шарын мемлекеттік ұлтық 

табиғи паркінен жиналған орындар: Шарын, 
01.06.2020 ж. Түркістандық түр. Тіршілік ме-
кені: тау беткейлері, тобылғылы және басқада 
бұталы өзендер мен бұлақ аңғарлары, далалы 
жерлер.

*Түр Idaea rufaria Hubner, 1799. 
Таралуы: Орталық Азия, Оңтүстік және 

Орталық Еуропа, Солтүстік Африка. Таралуы: 
Ресей. Шарын мемлекеттік ұлтық табиғи паркі-
нен жиналған орындар: Шарын, 28-29.09.2024 
ж. Шығыс жерорта теңіздік – тұрандық түр. 
Тіршілік мекені: орманды, тоғайлы, өзендер 
аңғарлары, суармалы жерлер, шөлдің сулы 
жерлері. 

Түр Idaea rusticata Denis & Schiffermüller, 
1775.

Таралуы: Еуропа, Солтүстік Африка, Оңтүс-
тік Орал, Батыс Сібір, Азия. Шарын мемлекет-
тік ұлтық табиғи паркінен жиналған орындар: 
Сарықамыс, 08.07.2017. Палеарктикалық түр. 
Тіршілік мекені: жазық жерлер, өзен алқабы, тау 
беткейлері, жартастар. 

Түр Idaea bundeli Viidalepp, 1988. 
Таралуы: Орталық Азия. Шарын мемлекет-

тік ұлтық табиғи паркінен жиналған орындар: 
Шарын, 01.06.2020 ж. Түркістандық түр. Тірші-
лік мекені: тегіс құрғақ дала, жартастар, тау бет-
кейлері, өзен аңғары.

Түр Idaea inquinata Scopoli, 1763. 
Таралуы: Еуропа, Ресей, Орталық Азия. Ша-

рын мемлекеттік ұлтық табиғи паркінен жинал-
ған орындар: Шарын, 01.06.2020 ж. Батыс па-
леарктикалық түр. Тіршілік мекені: шалғынды 
жерлер, дала, жартылай шөл, егістік жерелер, 
орташа таулы жерлер. 

*Түр Idaea degeneraria Hubner, 1799. 
Таралуы: Түркіменстан, Қырғызстан, Ресей. 

Шарын мемлекеттік ұлтық табиғи паркінен жи-
налған орындар: Актогай, 15.07.2025. Суб-же-
рорта теңіздік тұрандық түр. Тіршілік мекені: 
орман және аралас орман, су жағалауы, далалы 
жерлер, орташа биік таулар. 

Түр Idaea aureolaria Denis & 
Schiffermüller, 1775. 

Таралуы:Оңтүстік және Орталық Еуропа, 
Монғолия, Азия. Шарын мемлекеттік ұлтық 
табиғи паркінен жиналған орындар: Шарын, 
01.06.2020 ж. Еуразиялық түр. Тіршілік мекені – 
ала, құрғақ шабындықтар, тасты жерлер.

Туыс Scopula Schrank, 18027
*Түр Scopula ornata Scopoli, 1763. 
Таралуы: Солтүстік, Оңтүстік, Орталық, 

Шығыс Еуропа, Солтүстік Африка, Ресей, Орта 
Азия. Шарын мемлекеттік ұлтық табиғи паркі-
нен жиналған орындар: Актоғай, 15.07.2025. 
Суб- жерорта теңіздік тұрандық түр. Тіршілік 
мекені: Орманды, тоғайлы, су аңғарлары, дала-
лы, жартылай шөлді жерлер.

*Түр Scopula cumulata Alphraky, 1883. 
Таралуы: Қырғызстан, Тәжікстан, Қытай, 

Монғолия. Түркістандық түр. Шарын мемлекет-
тік ұлтық табиғи паркінен жиналған орындар: 
Сартоғай, 01.10.2024. Түркістандық түр. Тірші-
лік мекені:шалғынды ландшафт, далалы жерлер.

*Түр Scopula grisescens Staudinger, 1892. 
Таралуы: Қырғызстан, Өзбекстан. Түркіс-

тандық түр. Шарын мемлекеттік ұлтық табиғи 
паркінен жиналған орындар: Шарын, 28-30.05. 
2025. Түркістандық түр. Тіршілік мекені: шал-
ғынды дала, аласа таулар. 

Түр Scopula marginepunctata Goeze, 1781. 
Таралуы: Еуропа, Солтүстік Африка, Тә-

жікстан. Түркістандық түр. Шарын мемлекет-
тік ұлтық табиғи паркінен жиналған орындар: 
Сарықамыс, 08.07.2017, Шарын, 01.06.2020. 
Еуразиялық түр. Тіршілік мекені: Таулы орман-
ды, далалы, жазық жерлер, өзен алқабтары, тау 
бөктері. 

Түр Scopula decorata Deis & Schiffermuller, 
1775. 

Таралуы: Еуропа, Азия, Оңтүстік Орал. Ша-
рын мемлекеттік ұлтық табиғи паркінен жинал-
ған орындар: Шарын, 01.06.2020. Палеарктика-
лық түр. Тіршілік мекені: өзен жайылмалары, 
тау беткейлері, суармалы жерлер, егістіктер. 

Түр Scopula rubiginata Hufnagel, 1767. 
Таралуы:Еуропа, Азия. Шарын мемлекет-

тік ұлтық табиғи паркінен жиналған орындар: 
Торайғыр, 30.9.2021. Еуразиялық түр. Тіршілік 
мекені: далалы жерелер, тасты, жартасты шат-
қалдар.

Түр Scopula tessellaria Boisduval, 1840.
Таралуы: Еуропа, Азия, Оңтүстік Орал. Ша-

рын мемлекеттік ұлтық табиғи паркінен жинал-
ған орындар: Шарын, 01.06.2020. Жерортатеңіз-
дік далалық түр. Тіршілік мекені: әр түрлі типтегі 
далалы жерлер, тау беткейлері, өзен алабы. 

Түр Scopula halimodendrata Erschov, 1874. 
Таралуы:Түркіменстан, Тәжікстан. Шарын 

мемлекеттік ұлтық табиғи паркінен жиналған 
орындар: Торайғыр, 30.9.2021. Тұрандық түр. 
Тіршілік мекені: шөлді жерлер, елді мекендер, 
дала шалғындары, мәдени ландшафтар.

*Түр Scopula ansulata characteristica 
Alphraky, 1882. 

Таралуы: Солтүстік Тянь-Шань, Қырғыз-
стан. Шарын мемлекеттік ұлтық табиғи паркінен 
жиналған орындар: Шарын, 28-30.05.2025. Сол-
түстік Тяньн-Шань эндемигі. Тіршілік мекені: 
аралас ормандар, бұталы беткейлер, өзен алаб-
тары, тау бөктері. 

*Түр Scopula latelineata Graeser, 1892. 
Таралуы: Орталық Азия, Монғолия. Шарын 

мемлекеттік ұлтық табиғи паркінен жиналған 
орындар: Шарын, 28-30.05.2025. Тұрандық түр. 
Тіршілік мекені: далалы және шалғынды био-
топтар. 

*Түр Scopula albidaria Staudinger, 1901. 
Таралуы: Солтүстік Тянь-Шань, Қырғыз-

стан. Шарын мемлекеттік ұлтық паркінен жи-
налған орындар: Шарын, 28-30.05.2025. Сол-
түстік Тяньн-Шань эндемигі. Тіршілік мекені: 
далалы және шалғынды биотоптар.

Түр Scopula beckeraria Lederer, 1853. Тара-
луы: Иран, Туркия, Монғолия, Ливан, Ресей. 
Шарын мемлекеттік ұлтық табиғи паркінен жи-
налған орындар: Торайғыр, 30.9.2021. Еуразия-
лық түр. Тіршілік мекені далалы жерелер.

Түр Scopula arenosaria Staudinger, 1879. 
Таралуы: Монғолия, Өзбекстан, Ресей. Ша-

рын мемлекеттік ұлтық табиғи паркінен жи-
налған орындар: Шарын, 01.06.2020. Солтүстік 
Тяньн-Шань эндемигі. Тіршілік мекені: әр түр-
лі типтегі далалы жерлер, жартылай шөл, тау 
бөктері. 

Туыс Cinglis Guenée, 1857.
Түр Cinglis humifusaria Eversmann, 1837. 
Таралуы: Еуропа, Азия, Ресей. Шарын мем-

лекеттік ұлтық табиғи паркінен жиналған орын-
дар: Шарын, 01.06.2020. Еуропалық-Батыс 
азиялық түр. Тіршілік мекені: әр түрлі типтегі 
далалы жерлер.

Туыс Casilda Agenjo, 1952.
Түр Casilda consecraria Rambur, 1858. 
Таралуы: Франция, Испания, Сардиния, Си-

цилия аралдары, Орталық Азия. Шарын мемле-
кеттік ұлтық табиғи паркінен жиналған орын-
дар: Шарын, 01.06.2020. Ирандық түр. Тіршілік 
мекені: әр түрлі типтегі биотоптар, жазық жер-
лер, тау беткейлері, мәдени ландшафтар. 

Туыс Minoa Treitschke, 1825
Тур Minoa murinata Scopoli, 1763. 
Таралуы: Еуропа, Азия, Ресей. Шарын мем-

лекеттік ұлтық табиғи паркінен жиналған орын-
дар: Шарын, 01.06.2020. Палеарктикалық түр. 
Тіршілік мекені: тобылғы, бұталы өзен аңғарла-
ры, далалы жерлер.

Туыс Ochodontia Lederer, 1853.
Түр Ochodontia adustaria Fischer von 

Waldheim, 1840. 
Таралуы: Қырғызстан, Тәжікстан, Түркі-

менстан, Ресей. Шарын мемлекеттік ұлтық 
табиғи паркінен жиналған орындар: Шарын, 
01.06.2020. Тұрандық түр. Тіршілік мекені: әр 

түрлі типтегі биотоптар, жазық жерлер, тау бет-
кейлері, мәдени ландшафтар.

Туыс Lythria Hubner, 1823.
*Түр Lythria purpuraria Linnaeus 1758. 
Таралуы: Батыс Еуропа, Сібір, Байкал, Шы-

ғыс Еуропа, Түркіменстан, Қытай. Шарын мем-
лекеттік ұлтық табиғи паркінен жиналған орын-
дар: Шарын, 28-30.04. 2025. Еуразиялық түр. 
Тіршілік мекені: құмды дала, жол жиектері, жа-
йылым жерлер.

Туыс Scotopteryx Hübner, 1825.
*Түр Scotopteryx sartata Alpheraky, 1883. 
Таралуы: Алтай. Шарын мемлекеттік ұлтық 

табиғи паркінен жиналған орындар: Шарын,  
28-30.04.2025. Түркістандық түр. Тіршілік меке-
ні: шалғынды, орманды жерлер, далалы жерлер.

Туыс Costaconvexa Agenjo, 1949.
*Түр Costaconvexa polygrammata Borkhausen, 

1794. 
Таралуы: Орталық Азия, Кавказ, Ресей, Сол-

түстік Африка, Батыс Еуропа, Скандинавия. 
Шарын мемлекеттік ұлтық табиғи паркінен жи-
налған орындар: Сартоғай, 01.10.2024. Жерорта-
теңіздік түр. Тіршілік мекені:Тоғай, орман, дала-
лы жерлер. 

Туыс Lithostege Hubner, 1825
Түр Lithostege coassata Hubner, 1817. 
Таралуы: Азия, Қырым, Украйна, Иран. Ша-

рын мемлекеттік ұлтық табиғи паркінен жинал-
ған орындар: Шарын, 01.06.2020. Тұрандық түр. 
Тіршілік мекені: Тау беткейлері жазығы, суар-
малы жерлер.

Туыс Eupithecia Curtis, 1825
Түр Eupithecia biornata Christoph, 1867. 
Таралуы: Оңтүстік Еуропа, Оңтүстік Кавказ, 

Орталық Азия, Батыс Сібір, Монғолия, Қытай. 
Шарын мемлекеттік ұлтық табиғи паркінен жи-
налған орындар: Сарықамыс, 08.07.2017. Ақто-
ғай 15.07.2025. Палеарктикалық түр. Тіршілік 
мекені: Жазық жерлер, тау беткейлері жазығы, 
орманды, тоғайлы жерлер.

Түр Eupithecia mima Mironov, 1989. 
Таралуы: Монғолия, Пәкістан, Өзбекстан. 

Шарын мемлекеттік ұлтық табиғи паркінен 
жиналған орындар: Сартогай, 25.05.2020. Түр-
кістандық түр. Тіршілік мекені:Таулы, далалы 
жерлер. 

Түр Eupithecia extensaria Freyer, 1844. 
Таралуы: Шығыс Еуропа, Британ аралда-

ры, Қырым, Кавказ, Қытай, Монғолия, Сібір, 
Алтай, Корей, Жапония. Шарын мемлекеттік 
ұлтық табиғи паркінен жиналған орындар: Ша-
рын, 01.06.2020. Еуразиялық түр. Тіршілік меке-

ні: жазық дала, сортаң жерлер, жартылай шөлді 
жерлер.

Түр Eupithecia subpulchrata Alpheraky, 1883. 
Таралуы: Ауғанстан, Өзбекстан, Түркіменс-

тан, Қытай. Шарын мемлекеттік ұлтық табиғи 
паркінен жиналған орындар: Шарын, 01.06.2020. 
Тұрандық түр. Тіршілік мекені: шөлді, жарты-
лай шөлді, далалы жерлер.

*Түр Eupithecia remmi Viidalepp, 1988. 
Таралуы: Тәжікстан, Өзбекстан, Қырғыз-

стан. Шарын мемлекеттік ұлтық табиғи паркі-
нен жиналған орындар: Шарын, 28-30.04.2025. 
Түркістандық түр. Тіршілік мекені: шөл, далалы 
жерлер.

Түр Eupithecia ochridata Pinker, 1986. 
Таралуы: Еуропа, Тибет, Кавказ. Шарын 

мемлекеттік ұлтық табиғи паркінен жиналған 
орындар: Шарын, 01.06.2020. Трансеуразиялық 
түр. Тіршілік мекені:шалғынды, далалы жерлер.

Түр Eupithecia gratiosata Herrich-Schaffer, 
1861. 

Таралуы: Оңтүстік Еуропа, Иран, Ирак, 
Сирия, Кавказ, Ресей, Орал, Солтүстік Амери-
ка, Орталық Азия. Шарын мемлекеттік ұлтық 
табиғи паркінен жиналған орындар: Шарын, 
01.06.2020. Жерортатеңіздік түр. Тіршілік меке-
ні: Далалы жерлер.

Түр Eupithecia opistographata Dietze, 1906. 
Таралуы: Пәкістан, Иран, Түркіменстан, Өз-

бекстан, Монғолия, Қытай. Оңтүстік Еуропа, 
Иран, Ирак, Сирия, Кавказ, Ресей, Орал, Солтүс-
тік Америка, Орталық Азия. Шарын мемлекеттік 

ұлтық табиғи паркінен жиналған орындар: Ша-
рын, 01.06.2020. Тұрандық түр. Тіршілік мекені: 
Далалы, шөлді, тоғайлы жерлер.

Түр Eupithecia parallelaria Bolatsch, 1893. 
Таралуы: Палестина, Пәкістан, Түркия, Ор-

талық Азия, Монғолия. Шарын мемлекеттік ұл-
тық табиғи паркінен жиналған орындар: Сарто-
ғай, 25.05.2020. Тұрандық түр. Тіршілік мекені: 
Дала, шөл, су жағалаулары, бұталы жерлер.

Түр Eupithecia usbeca Viidalepp, 1992. 
Таралуы: Түркіменстан, Өзбекстан, Ресей. 

Шарын мемлекеттік ұлтық табиғи паркінен жи-
налған орындар: Сарықамыс, 08.07.2017. Тұран-
дық түр. Тіршілік мекені: Шөл, далалы жерлер.

Авторлар жүргізілген зерттеулер нәтижесін-
де Шарын мемлекеттік ұлттық табиғи паркінде 
және оған іргелес аймақтарында Sterrhinae тұ-
қымдас тармағына тиеслі 39 түр анықталды. Бұл 
аймақтың энтомофаунасының құрамының жоға-
ры алуантүрлілігін көрсетеді.

Алынған нәтиже зерттелген аймақтың зоо-
географиялық құрылымының күрделі әрі көп 
компонентті екенін көрсетті. Зоогеографиялық 
құрылымының пайыздық қатынасы төменде 
көрсетілген (1-сурет).

Зерттелген ұсақ қанатты қарыстаушы-
лар фаунасының зоогеографиялық құрылы-
мы бойынша бірнеше топқа бөлінді: Тұрандық 
(30,80%), Түркістандық (20,50%), Еуразиялық 
(17,90%), Палеарктикалық (12,80%), Жерортате-
ңіздік (10,30%), Солтүстік Тянь-Шань эндемигі 
(7,70%). 

1-сурет 
Sterrhinae (Geometridae) тұқымдас тармағының зоогографиялық құрылымы

Г.Ш. Назымбетова және т.б.

Зерттелген фаунаның негізін аридтық ай-
мақтарға кіретін тұрандық және түркістандық 
топ (51,3%) құрайды. Бұл зерттелген аймақтың 
Орта Азияның шөлейтті, далалы биогеография-
лық провинциясына жататынын дәлелдеді. Кең 
таралған палеарктикалық және еуразиялық түр-
лердің үлесі (30,70%) бұл аймақтың Палеаркти-
калық фаунамен байланысын көрсетеді.

Солтүстік Тянь-Шань эндемигтерінің үле-
сі (7,70%) парк аумағында таулы белдеулерінің 
фаунасының қалыптасыуындағы рөлін және 
зерттелген аймақтың эндемизм орталығына жа-
татынын көрсетеді.

Зерттелген фауна экологиялық құрылымы 
бойынша бірнеше топтарға бөлінеді (2-сурет).

Ұсақ қанатты қарыстаушылар фауна-
сының түрлері биотопта таралуы бойынша 
бірнеше топқа бөлінеді: дала және құрғақ 
шалғынды (38,50%), шөлді және жартылай 
шөлді (23,10%), таулы, далалы, және беткей-
лер (20,50%), өзен аңғарлары және тоғайлы 
(12,80%), және мәдени ландышафтар (5,10%). 
Экотиптердің ішінде далалық және шөлейтік 
(61,60) типтердің басымдық көрсетуі зерттел-
ген ауданның климатының аридтік жағдайы-
мен және ландшафтың ерекше болуымен бай-
ланысты. Тау беткейлеріне тән түрлердің үлесі 
(20,50%) тау белдеулері және Шарын шатқа-
лымен байланысты түрлердің фауна алуан 
түрлілігін артыратынын көрсетеді.

2-сурет 
Зерттелген фауна экологиялық құрылымы

Шарын мемлекеттік ұлтық паркінде және 
оған іргелес аумақтарда жүргізілген зерттеулер 
нәтижесінде Солтүстік Тянь-Шань эндемиг-
тері (Scopula ansulata characteristica, Scopula 
albidaria, Scopula arenosaria) және түркістандық 
сонымен қатар тұрандық фауналық кешенге 
жататын түрлердің анықталуы парк аймағын-
да шөл, дала, тау беткейі, таулы және өзен аң-
ғарлары экожүйелерінің жоғары ландшафтық 
және биотоптық алуантүрлілігі сақталғанын 
көрсетеді.

Анықталған Scopula ansulata characteristica, 
Scopula albidaria, Scopula arenosaria және тар 
ареалды түрлер тіршілік ортаның өзгерістеріне 
сезімтал болады, сондықтан оларды экожүйе-

лердің мониторингтің индикаторлық нысанда-
ры ретінде қарастырады. Алғаш рет парк ау-
мағында тіршілік ететіні белгілі болған 12 түр 
болашақта популяциалық динамиканы бақылау 
үшін индикаторлық таксон ретінде пайдалану-
ға болады. Бұл дегеніміз антропогендік және 
абиотикалық өзгерістердің әсерін бағалауға 
мүмкіндік береді. Алынған нәтижелер аймақ-
тың биоалуантүрлілігі туралы ақпаратты то-
лықтырып, сирек және эндемик, сонымен қатар 
экологиялық тұрғыдан осал түрлерді сақтау, 
ұзақ мерзімді мониторинг жүйесін ұйымдасты-
ру, табиғатты қорғау жоспарларын ғылыми не-
гізде жүзеге асыру үшін маңызды мәлімет көзі 
болып табылады.

Қорытынды

Авторлар жүргізген зерттеулер нәтижесін-
де ұсақ қанатты қарыстаушы қабыршаққанат-
тылар (Lepidoptera, Geometridae, Sterrhinae) 
тұқымдас тармағының 13 туысына жататын 39 
түрі тіркелді. Олардың ішінде зерттелген аудан 
фаунасында осы жүргізілген зерттеуге дейін 
белгісіз болған ұсақ қанатты қарыстаушы қа-
быршаққанаттылардың 12 түрі алғаш рет анық-
талды.

Жүргізілген зерттеу нәтижесінде Шарын 
мемлекеттік ұлттық табиғи паркінде ұсақ қа-
натты қарыстаушылардың фаунасының аралас 
текті болып табылатыны белгілі болды. Негізі-
нен олар Орта Азия, Жерорта теңізі және Еуропа 
фауналық кешендерінің элементтерінен тұраты-
ны анықталды.

Экологиялық құрылымы бойынша негізгі 
басым топтар ксерофилді өсімдіктер қауымдас-
тықтарын, жар тасты беткейлерді мекендейтін 
ксерофилдер, келесі бұталы, ағашты, тығыз то-
ғайлы өзен жағалауын мекендейтін мезофил-
дер, сонымен қатар шалғындар, жазық далалы 
жерлерді мекендейтін ксеромезофилдер екені 
анықталды. Анықталған түрлердің басым бөлігі 
аридті (қуаң) жағдайға бейімделген, ол Шарын 
мемілекеттік ұлттық табиғи паркінің ландшаф-
тық ерекшелігін көрсетеді.

Шарын мемлекеттік ұлттық табиғи паркінде 
кездесетін, жекелеген орындардан белгілі бол-
ған Scopula albidaria Staudinger, 1901., Scopula 
ansulata characteristica Alphraky, 1882 эндемик 
және суб эндемик түрлер анықталды.

Алынған нәтижелер Орта Азиядағы ұсақ 
қанатты қарыстаушы қабыршаққанаттылар 
өкілдерінің таксономиялық құрамы мен зоо-

географиялық байланыстары бойынша білімді 
біршама кеңейтеді, сонымен қатар қабыршақ-
қанаттылардың биоалуантүрлілігін сақтауға ба-
ғытталған түгендеу жұмыстарын, мониторинг 
бағдарламаларын және қорғау шараларын әзір-
леу кезінде қолданылатын болады. Бұдан басқа 
алынған нәтижелер аймақтың экологиялық мо-
ниторинг жүйесін жетілдіруге және мемлекеттік 
ұлттық табиғи аймақтарды қорғау стратегиясын 
әзірлеуге негіз бола алады.

Қаржыландыру көзі

Жұмыс Қазақстан Республикасы Ғы-
лым және жоғары білім министрлігінің IRN 
BR28713619 «Палеонтология, зоология, архео-
логия, археография топтамаларын пәнаралық 
зерттеу және жаңа материалдармен («Ғылым 
Ордасы» мұражайлары негізінде) толықтыру» 
2025-2027 жж. нысаналы қаржыландыру шеңбе-
рінде жүзеге асырылды.

Авторлардың үлесі
Г.Ш. Назымбетова, Б.Т. Таранов: зерттеу 

тұжырымдамасын әзірледі, далалық мате-
риалдарды жинауға қатысты, ұсақ қанатты 
қарыстаушылар фаунасының таксономиялық 
идентификациясын жүргізді, нәтижелерді тал-
дады және мақаланың негізгі мәтінін жазды; 
Д.К. Кирбаева, Ж.Д. Әбдікерімов: далалық зерт-
теулерді ұйымдастыруға және материалдарды 

паттамасын дайындады, әдебиеттерге шолу 
жүргізді; З.Т.Есембекова, Г.У.Джайлаубекова: 
жиналған материалдарды зертханада өңдеді, 

